
                                                                                           
IES XULIÁN MAGARIÑOS                                                                       

___________________________________________________________________________________ 

Rúa Castelao s/n 
15830 Negreira 
Tlf: 981885349    Fax: 981885020 
ies.xulian.magarinos@edu.xunta.es 
http://centros.edu.xunta.es/iesxulianmagarinos 

 
 
NOTA DE PRENSA 
 
 

DOAZÓN BIBLIOGRÁFICA DE 3C3 EDITORES A 
CEIBAR 

 
 

 
 Tresctres Editores, 3C3, fíxolle entrega dunha doazón de libros á dirección do IES 
Xulián Magariños de Negreira para incrementar os recursos bibliográficos de CEIBAR (Centro 
de Estudos e Investigacións Barcalesas), sección aberta recentemente por este Centro educativo, 
destinada a gardar e dar a coñecer a memoria histórica, literaria, fotográfica, artística e 
documental da comarca barcalesa. Trátase dun lote de vinte publicacións, procedentes do fondo 
editorial de 3C3, que teñen en común a autoría de escritores e ilustradores vinculados ós 
concellos de Negreira e A Baña, ou a súa temática relacionada con algúns aspectos da comarca 
de Barcala. 
 Este agasallo da editorial xalleira está conformado por obras de ensaio, narrativa, poesía, 
guías turísticas, sobre autores homenaxeados no Día das Letras Galegas, biografías e contos 
infantís. Entre os volumes entregados están as obras gañadoras dos certames de poesía Afonso 
Eanes do Cotón e do premio de novela curta Xulián Magariños. 
 O equipo directivo do Instituto de Negreira quere facer público o seu agradecemento a 
3C3 Editores por esta contribución bibliográfica para CEIBAR, que se suma ás doazóns 
realizadas por outras persoas e entidades dende a súa apertura no mes de decembro de 2011, 
cadrando cos actos de celebración do 30º aniversario do Ensino Secundario na vila negreiresa. 
 
 

Negreira, 26 de xullo de 2012. 
 
 


